
Ugovorno tijelo: Forum mladi i neformalna edukacija – Forum MNE

SMJERNICE ZA PODNOSIOCE PRIJEDLOGA PROJEKTA

Poziv za projekte: Izgradnja otpornosti zajednica na nasilni ekstremizam na Zapadnom Balkanu 

Referentni broj poziva: CF/2017/393759/WB

Rok za podnošenje prijava: 7. jun (23:59h), 2020



	















Smjernice za podnosioce prijedloga projekta sadrže pravila za podnošenje, odabir i realizaciju projekata u okviru ovog Poziva. 

Smjerince su pripremljene uz finansijsku pomoć Evropske unije (Program podrške civilnom društvu i medijima za 2016-2017, Konsolidacija regionalnih tematskih mreža organizacija civilnog društva, EuropeAid/154870/DH/ACT/Multi) i Ministarstva javne uprave Crne Gore.  

Sadržaj dokumenta je isključiva odgovornost Foruma MNE i partnera na projektu i ni pod kojim uslovima se ne može smatrati da odražava stavove donatora. 



1. Uvod 
Projekat “Zajednice na prvom mjestu: Pokretanje hub-a organizacija civilnog društva koji će se baviti pitanjem nasilnog ekstremizma – od prevencije do reintegracije” pokrenut je u cilju osnaživanja organizacija civilnog društva (uključujući one koje se bave pitanjima mladih, žena i vjerskih organizacija) na Zapadnom Balkanu i omogući im da postanu efikasni i odgovorni društveni akteri. Organizacije će unaprijediti svoje kapacitete za sprovođenje projekata i dijalog sa vlastima, utičući na procese donošenja politika i odluka, koje se odnose na prevenciju i suzbijanje nasilnog ekstremizma (P/SNE). 
Projekat sprovodi Forum MNE (Crna Gora) u partnerstvu sa Centrom za pravne građanske inicijative (Albanija), Hope and Homes for Children (Bosna i Hercegovina), Partners Kosova - Center for Conflict Management (Kosovo*[footnoteRef:1]), Centre for Common Ground (Sjeverna Makedonija) i Kulturnim centrom DamaD (Srbija), a uz finansijsku podršku Evropske unije (Program podrške civilnom društvu i medijima za 2016-2017, Konsolidacija regionalnih tematskih mreža organizacija civilnog društva, EuropeAid/154870/DH/ACT/Multi) i Ministarstva javne uprave Crne Gore.    [1:  Ova oznaka ne dovodi u pitanje stavove o statusu i u skladu je sa Rezolucijom UNSCR 1244 (1999) i Mišljenjem Međunarodnog suda pravde o kosovskoj Deklaraciji o nezavisnosti. ] 

Hub ima za cilj da kroz regionalnu platformu obezbijedi unapređenje saradnje i koordinacije između sve većeg broja malih lokalnih organizacija, organizacija civilnog društva (OCD) i drugih aktera u zajednici uključenih u P/SNE. Hub nastoji da ispuni kritični jaz, koji postoji u naporima da se promoviše pristup „društva u cjelini “ u P/SNE u regionu, gdje je rješavanje pitanja prijetnji od nasilnog ekstremizma u posljednje vrijeme postalo jedan od glavnih prioriteta za vlade. Hub radi na razvoju dinamične mreže organizacija civilnog društva, koje se bave prevencijom i suzbijanjem nasilnog ekstremizma na lokalnom i regionalnom nivou, i uspostavljanju partnerstva s vlastima za kreiranje i sprovođenje efikasnih politika, planova i programa P/SNE. 
Istraživanja (mapiranja)[footnoteRef:2] sprovedena u okviru ovog programa, kao i brojne direktne konsultacije sa OCD-ima kroz radionice i obuke izgradnje kapaciteta, pokazala su da su mogućnosti lokalnih OCD-a, OCD-a koje djeluju u zajednici da efektivno doprinose programima i politikama P/SNE često ograničene tehničkim i organizacionim kapacitetima, kao i nedostatkom finansijskih sredstava. S druge strane, nedostaju mehanizami koji omogućavaju saradnju OCD-a i vlasti u P/SNE, posebno na lokalnom nivou.  [2:  Istraživanja (mapiranja) dostupna na: http://www.forum-mne.com/en/civil-society-in-preventing-and-countering-violent-extremism-in-the-western-balkans-2/] 

Dugi niz godina programe i mogućnosti za finansiranje u ovoj oblasti koristi mali broj dobro razvijenih OCD i istraživačkih organizacija koje nemaju dovoljno dodira sa lokalnim zajednicama i čiji su kapaciteti ograničeni za realizaciju aktivnosti, koje su zasnovane na potrebama zajednice i koje imaju potencijala da se bave pokretačima nasilnog ekstremizma i izgradnjom otpornosti zajednice na nasilni ekstremizam.
Zajednice u kojima su društvene i ekonomske veze među ljudima ozbiljno narušene, plodno su tlo za nasilni ekstremizam.

2. Cilj Poziva 
Cilj Poziva je pružanje podrške malim lokalnim organizacijama[footnoteRef:3] i lokalnim OCD na Zapadnom Balkanu u izgradnji i povećanju otpornosti zajednice na nasilni ekstremizam, kroz uspostavljanje lokalnih partnerstava i zajedničke akcije u oblasti P/SNE, koje su zasnovane na potrebama zajednice i koje se realizuju sa drugim relevantnim akterima: vlastima,  vjerskim organizacijama, kulturnim institucijama, udruženjima mladih, medijima i akademskom zajednicom.  [3:  Grasroots organisations] 

Specifični ciljevi:
1) Podrška malim lokalnim organizacijama i OCD-ima u uspostavljanju partnerstva između OCD-a, medija, vjerskih organizacija, javnog sektora, udruženja mladih, medija, akademske zajednice i drugih relevantnih aktera, na lokalnom nivou kako bi se podstakla reakcija zajednice da radi na prevenciji i suzbijanju nasilnog ekstremizma na Zapadnom Balkanu;
2) Podrška malim lokalnim organizacijama i OCD-ima u sprovođenju pilot projekata koji se bave pokretačima nasilnog ekstremizma na nivou lokalnih zajednica. 
Tražimo projekte koji su malog obima, ukorijenjeni u lokalnom kontekstu, i koji se mogu replicirati (implementirati u sličnim okruženjima širom Zapadnog Balkana). 

3. Finansijski aspekt konkursa 
Cjelokupni iznos raspoloživih sredstava u okviru ovog poziva je EUR 120.000 - EUR 20.000 za svaku zemlju uključenu u projekat.
Iznos sredstava koji se traži u okviru ovog poziva za podnošenje projektnih prijedloga mora biti između sljedećih minimalnih i maksimalnih iznosa: 
· minimalni iznos: EUR 4,000
· maksimalni iznos: EUR 6,000
Svaki prijedlog projekta za koji se potražuje grant koji nije u visini između pomenutih vrijednosti, neće biti prihvaćen. Kofinansiranje od strane podnosilaca prijedloga projekta nije predviđeno u okviru ovog poziva.
Ugovorno tijelo zadržava pravo da ne raspodijeli sva raspoloživa sredstva u okviru ovog poziva.

4. Pravila konkursa 
4.1 Ko se može prijaviti?
Da bi imali pravo učešća na ovom konkursu, podnosioci projekta moraju biti: 
1) pravna lica;
2) neprofitne organizacije;
3) organizacije civilnog društva;
4) sa sjedištem u Albaniji, Bosni i Hercegovini, Kosovu, Crnoj Gori, Sjevernoj Makedoniji ili Srbiji;
5) registrovane u ovim zemljama kao nevladine organizacije/udruženja najmanje dvanaest mjeseci prije roka za podnošenje prijedloga projekta; i, 
6) direktno odgovorni za pripremu i upravljanje projektom.
Pojedinci, političke partije, međunarodne i strane organizacije, vladine institucije, vjerske zajednice nemaju pravo prijave na konkurs, ali mogu učestvovati u projektnim aktivnostima.  
Organizacije koje su nosioci projekata u okviru programa podrške za civilno društvo i medije u okviru Instrumenta za pretpristupnu pomoć (IPA II) ne mogu biti nosioci projekta u okviru ovog Poziva.  
4.2 Koaplikanti (partneri)  
Podnosilac projekta može da djeluje samostalno ili sa projektnim partnerom(ima). Partnerstva nijesu obavezna, ali su dozvoljena i dobrodošla. Projektni partner(i) moraju ispunjavati iste kriterijume kao i podnosilac projekta. 
4.3 Saradnici
Podnosioci prijedloga projekta nijesu obavezni da imaju saradnike u okviru ovog Poziva.
Ukoliko postoje u projektu, saradnici mogu biti organizacije civilnog društva, lokalne vlasti, državni organi, javne institucije, itd. 
4.4. Broj prijava po podnosiocu prijedloga projekta 
Organizacija može predati samo jedan prijedlog projekta i može biti partner u drugom prijedlogu projekta u okviru ovog Poziva. Organizacija može biti zastupljena u najviše dva prijedloga projekta. 
4.5 Prihvatljivi projekti   
4.5.1 Period trajanja projekta 
Period implementacije projekta ne smije biti kraći od mjesec dana niti duži od 6 mjeseci, a aktivnosti se mogu realizovati između 1. avgusta 2020. i 31. januara 2021. godine. 
4.5.2 Mjesto realizacije 
Projekti se moraju realizovati u jednoj od sljedećih država: Albaniji, Bosni i Hercegovini, Kosovu, Crnoj Gori, Sjevernoj Makedoniji i Srbiji.
4.5.3 Vrste projekata/projektnih aktivnosti   
Pozivom će se podržati sljedeće vrste akcija (lista nije konačna):
· Zagovaranje i dijalog civilnog društva sa strukturama lokalnih samouprava  u cilju pružanje preporuka i kredibilnih savjeta u kreiranju politika, kao i u stvaranju pogodnog okruženja za OCD-e za doprinos lokalnim politikama i planovima P/SNE;
· Uspostavljanje i promovisanje saradnje između različitih lokalnih aktera (vlasti, lokalnih omladinskih i organizacija koje se bave pitanjima žena, vjerskih organizacija, medija itd.) kroz razvoj modela za saradnju;
· Akcije koje su usmjerene na podizanje svijesti i jačanje otpornost određenih ranjivih grupa (kao što su djeca, mladi, žene itd.) na nasilni ekstremizam;
· Izgradnja kapaciteta lokalnih aktera (vlasti, lokalnih omladinskih i organizacija koje se bave pitanjima žena, vjerskih organizacija, medija, itd.) za efikasno suprotstavljanje različitim manifestacijama nasilnog ekstremizma;
· Podizanje svijesti javnosti i vlada o značaju uključenosti organizacija civilnog društva i njihovog doprinosa procesima kreiranja politika i donošenja odluka o temama vezanim za P/SNE;
· Kreiranje inkluzivnih narativa (bilo online ili offline) koji se suprotstavljaju isključivanju, mržnji, nepovjerenju i podjelama koje podstiču ekstremizam i radikalizam. 

Vrste aktivnosti[footnoteRef:4] (lista nije konačna): [4:  Molimo da imate u vidu i ublažite zdravstvene rizike povezane sa COVID-19 tokom planiranja aktivnosti koje uključuju okupljanja. Ove vrste aktivnosti treba da budu u skladu sa smjernicama koje izdaju nacionalne i lokalne vlasti. 
] 

· Razmjena znanja i umrežavanje;
· Obuke, radionice, grupe za vršnjačku podršku itd. za jačanje kapaciteta ključnih aktera u P/SNE;
· Istraživanja (istraživanja ne mogu biti glavna svrha akcije), bazične studije;
· Omogućavanje kontakata, konsultacija i rasprava između različitih aktera;
· Komunikacijske i informacijske aktivnosti usmjerene na podršku ljudima u riziku, posebno djeci, mladima i ženama;
· Organizacija konferencija, okruglih stolova, radionica i seminara;
· Zagovaranje izmjena postojećih zakonskih rješenja i usvajanje novih zakona u skladu sa međunarodnim standardima i zahtjevima;
· Izrada preporuka za politike ili legislative;
· Kampanje za podizanje svijesti javnosti;
· Izrada i objavljivanje letaka, priručnika o najboljim praksama, video materijala, članaka;
· Testiranje inovativnih pristupa. 
Aktivnosti koje ne mogu biti podržane ovim pozivom:
· Aktivnosti koje se tiču samo ili uglavnom individualnog sponzorstva za učešće na radionicama, seminarima, konferencijama, kongresima i sl; 
· Aktivnosti u kojima je riječ isključivo ili uglavnom o pojedinačnim stipendijama za studije ili kurseve osposobljavanja;
· Aktivnosti koje su fokusirane samo na istraživanje;
· Akcije koje uključuju aktivnosti promocije tržišta;
· Infrastrukturni projekti ili projekti dominantno fokusirani na nabavku opreme; 
· Kupovina i/ili renoviranje zgrada ili kancelarija;
· Aktivnosti preduzete prije potpisivanja ugovora sa Ugovornim tijelom;
· Akcije usmerene na ostvarivanje profita;
· Akcije koje se odnose na dobrotvorne donacije;
· Akcije koje se već finansiraju iz drugih programa EU;
· Akcije koje spadaju u opšte nadležnosti državnih institucija ili službi državne uprave, uključujući lokalnu vlasti. 

4.4.4 Prihvatljivost troškova 
Samo „prihvatljivi troškovi” mogu biti pokriveni grantom. Kategorije troškova koji se smatraju prihvatljivim i neprihvatljivim su navedene u tekstu ispod. 
Nadoknada prihvatljivih troškova zasnovana je na stvarnim troškovima koji su nastali od strane korisnika.  
Preporuke za dodjelu granta uvijek su uslovljene time da se provjerom, koja prethodi potpisivanju ugovora o grantu, ne utvrde problemi (nedostaci) koji bi zahtijevali izmjene budžeta (kao što su aritmetičke greške, nepreciznosti, nerealni troškovi i neprihvatljivi troškovi). Provjere mogu rezultirati dodatnim zahtjevima za pojašnjenje i/ili modifikacijom budžeta, a mogu dovesti do toga da Ugovorno tijelo zatraži izmjene ili umanjenja da bi se takve greške ili nepreciznosti otklonile.
Stoga je u interesu podnosioca prijedloga projekta da dostave realan i finansijski isplativ budžet.
4.4.5 Kriterijumi prihvatljivosti troškova 
Prihvatljivi troškovi su stvarni troškovi nastali od strane korisnika koji ispunjavaju sve sljedeće kriterijume:
a) nastali su tokom realizacije projekta;
- Potpisivanje ugovora, naručivanje ili obavezivanje na potrošnju tokom projekta za buduće pružanje usluge, radova ili isporuku robe nakon isteka perioda realizacije projekta ne ispunjava ovaj uslov.  
- Nastale troškove treba platiti prije podnošenja konačnog izvještaja. 
b) troškovi su naznačeni u procijenjenom ukupnom budžetu projekta;
c) troškovi neophodni za realizaciju projekta;
d) mogu se identifikovati i provjeriti, posebno moraju biti evidentirani u računovodstvenoj evidenciji korisnika i utvrđeni prema računovodstvenim standardima i uobičajenim računovodstvenim praksama korisnika; 
e) moraju biti u skladu sa zahtjevima važećih poreskih i drugih propisa;
f) moraju biti razumni, opravdani i u skladu sa principima stabilnog finansijskog upravljanja, posebno u pogledu ekonomičnosti i efikasnosti.  
4.4.6 Prihvatljivi direktni troškovi 
Prihvatljivi direktni troškovi u okviru ovog poziva uključuju, ali nisu ograničeni na:
Plate (bruto iznosi) npr. koordinator projekta i asistent na projektu, projektne aktivnosti i povezani troškovi poput iznajmljivanja prostorija, opreme, potrošni materijal, naknade za eksperte, trenere, troškovi promocije, troškovi informisanja, publikacija, dizajna, štampanja, konferencija itd. Pored toga, porezi i porezi na dodatu vrijednost takođe su prihvatljivi u slučaju da su plaćeni i nije moguć njihov povraćaj.  
Troškovi moraju biti direktno povezani sa projektnim aktivnostima.
4.4.7 Neprihvatljivi troškovi:
· dugovi i potraživanja po osnovu dugova (kamata);
· pokrivanje gubitaka ili potencijalnih budućih obaveza;
· troškovi prijavljeni od strane korisnika, a koji su pokriveni nekim drugim projektom ili programom;
· kursne razlike;
· krediti trećim licima;
· kupovina zemljišta ili zgrada;
· doprinosi u dobrima;
· troškovi plata zaposlenih u lokalnim i državnim institucijama.

5. Kako se prijaviti?
5.1. Proces prijavljivanja
Prijedlozi projekata mogu se podnijeti na engleskom ili na lokalnom jeziku, u skladu sa instrukcijama datim u ovim smjernicama i prijavnom formularu.
Ručno pisane prijave neće biti prihvaćene.
Podnosioci prijedloga projekta moraju predati ispunjen prijavni paket koji sadrži:
A. Opis projekta (sa popunjenim kontrolnim listom);
B. Budžet projekta predstavljen u EUR;
C. Potpisanu i pečatiranu Izjavu.
Molimo Vas da imate na umu da će se tokom postupka odabira uzimati u obzir samo tražena dokumenta, koja moraju biti popunjena. Stoga je od najveće važnosti da ova dokumenta sadrže SVE relevantne informacije u vezi sa projektom. 
Molimo Vas da ne šaljete dodatna dokumenta. 
Prije podnošenja prijedloga projekta, pažljivo pročitajte Smjernice za podnosioce prijedloga projekta.
Svaka greška ili veća odstupanja u vezi sa instrukcijama navedenim u prijavnom formularu mogu dovesti do odbijanja prijave. 
[bookmark: _GoBack]5.1.2 Gdje i kako slati prijave
Prijave je potrebno slati na e-mail adresu: hubgrants@forum-mne.com sa sljedećim tekstom u subject-u: “CF/2017/393759/WB, [naziv organizacije], [zemlja].”
Nepotpune prijave neće biti uzete u razmatranje.
5.1.3 Rok za podnošenje prijava
Rok za podnošenje prijava je 7. jun 2020. godine do 23:59 časova, potvrđeno datumom i vremenom prijema e-maila.
Svaka prijava podnijeta nakon naznačenog roka će biti odbijena po automatizmu.
5.1.4 Dodatne informacije za podnosioce prijava
Pitanja u vezi sa procesom prijavljivanja i procedurama možete slati e-mailom na: hubgrants@forum-mne.com najkasnije do 25. maja 2020. godine.
Ugovorno tijelo nema obavezu davanja odgovora na pitanja primljena nakon ovog datuma.
Odgovori se dostavljaju najkasnije 7 dana prije isteka roka za podnošenje prijava.
Pored davanja individualnih odgovora, sva pitanja i odgovori, kao i sva važna obavještenja podnosiocima prijava tokom trajanja procesa evaluacije, će biti objavljena na internet stranici Foruma MNE http://www.forum-mne.com/en/news/activities/. Stoga preporučujemo da redovno posjećujete navedenu internet stranicu, kako biste bili informisani o objavljenim pitanjima i odgovorima. 

6. Evaluacija i odabir prijedloga projekata
Evaluacija prijedloga projekata će se sprovesti u sljedećim koracima:
- Administrativna provjera prijave
Procjena je li ispunjen rok za podnošenje i zadovoljava li prijava sve kriterijume navedene u ovim smjernicama i na kontrolnom listu datom u okviru prijavnog formulara. 
Prijedlozi koji ne prođu administrativnu provjeru se neće dalje ocjenjivati.
- Provjera da li prijava ispunjava uslove
Procjena da li podnosioci prijedloga projekta i partneri/koaplikanti (ako ih ima) ispunjavaju propisane uslove. 
Prijedlozi koji ne prođu provjeru o ispunjavaju uslove neće se dalje ocjenjivati.
Ugovorno tijelo će sprovoditi administrativne provjere i provjere ispunjavanja uslova. 

- Proces ocjenjivanja i odabira
Sve prihvatljive prijave ocjenjivaće komisija za izbor prijedloga projekata na osnovu evaluacione matrice.

	Kategorija
	Kriterijumi
	Dostupni poeni

	Kapaciteti organizacije
	U kojoj meri je podnosilac prijedloga projekta u svojoj lokalnoj zajednici prepoznat kao akter koji učestvuje u razvoju zajednice?
	5

	
	U kojoj su mjeri ključne ciljne grupe organizacije koja podnosi prijedlog projekta relevantne za akcije P/SNE?
	10

	
	U kojoj mjeri podnosilac prijedloga projekta dopire do svojih ciljnih grupa?
	5

	
	Da li je podnosilac prijedloga projekta ima prethodno iskustvo u P/SNE?
	5

	Relevantnost akcije
	Koliko je prijedlog projekta važan za ciljeve i rezultate Poziva za podnošenje prijedloga projekata?
	10

	
	Koliko su jasno definisane specifične ciljne grupe i korisnici?
	10

	Efektivnost i izvodljivost akcije
	U kojoj mjeri predložene aktivnosti doprinose ostvarivanju postavljenih ciljeva akcije?
	10

	
	Da li je nivo uključenosti projektnih partnera i identifikovanih grupa zainteresovanih strana prikladan?
	5

	
	Da li je akcioni plan izvodljiv?
	10

	Budžet i isplativost
	Da li su aktivnosti adekvatno predstavljene u budžetu?
	10

	
	Da li je odnos između troškova i očekivanih rezultata zadovoljavajući?
	10

	Održivost
	Kolika je vjerovatnoća da će akcija imati opipljiv uticaj na ciljne grupe?
	5

	
	Kolika je vjerovatnoća da će prijedlog imati multiplikativne efekte (uključujući prostor za replikaciju, proširenje i razmjenu informacija)?
	5

	Ukupno
	100



Nakon evaluacije od strane Komisije za izbor prijedloga projekata, prijave će se rangirati prema njihovim rezultatima i zemljama. Prijave sa najviše poena za svaku zemlju biće privremeno izabrane dok se ne dostigne raspoloživi budžet zemlje. U slučaju uštede, preostala sredstva mogu se koristiti za finansiranje dodatnih grantova u skladu sa osvojenim brojem poena.
Pored toga, biće pripremljena rezervna lista prema istim kriterijumima. Ova lista će se koristiti ako više sredstava bude dostupno tokom perioda njenog važenja.
Molimo Vas da uzmete u obzir da organizacije koje uđu u uži krug selekcije moraju priložiti obrasce kojima potvrđuju status pravnog subjekta i finansijsku identifikaciju (Legal Entity Form i Financial Identification Form[footnoteRef:5]), kao i finansijski izveštaj (bilans stanja i uspjeha) za 2019. godinu. U slučaju da ne dostave ova dokumenta, biće diskvalifikovani. [5:  https://ec.europa.eu/info/funding-tenders/how-eu-funding-works/information-contractors-and-beneficiaries/forms-contracts_en] 

Organizacije civilnog društva čiji projekti budu odobreni dobiće mentorsku i savjetodavnu podršku tokom realizacije projekta. 

7. Odluke o prijavama
Prema doljenavedenom indikativnom rasporedu, odluke će biti donesene do 15. jula 2020. godine. Podnosioci prijedloga projekata će biti obaviješteni o odluci Ugovornog tijela u vezi sa prijavama u pisanoj formi, a ukoliko budu odbijeni, o razlozima negativne odluke.
Nakon odluke o dodjeli bespovratnih sredstava, korisniku će biti ponuđen ugovor. Lista projekata kojima su dodijeljeni grantovi će biti objavljena na internet stranici http://www.forum-mne.com/en/news/activities/
	INDIKATIVNI RASPORED 
	DATUM[footnoteRef:6] [6:  Datumi su okvirni i mogu se mijenjati.] 

	VRIJEME

	1. Objavljivanje Poziva za podnošenje prijedloga projekata
	7. maj
	

	2. Informativna sesija[footnoteRef:7]  [7: Molimo da imajte na umu da su format i datum informativnih sesija uslovljeni trenutnom situacijom i pojavom COVID-19. Molimo da redovno provjeravate web stranicu Foruma MNE da biste bili u toku sa informativnim sesijama. ] 

	19. maj 
	

	3. Krajnji rok za traženje pojašnjenja od Ugovornog tijela
	25. maj
	17:00

	4. Datum do kojeg će ugovorno tijelo izdati pojašnjenja
	       31. maj 
	17:00

	5. Rok za podnošenje prijava
	7.jun
	23:59

	6. Obavještavanje podnosilaca prijave o rezultatima evaluacije
	15. jul 
	

	7. Potpisivanje ugovora
	 27. jul 
	





U slučaju bilo kakvih odstupanja ili nedosljednosti između engleske verzije i njenog prevoda, engleska verzija uvijek preovlađuje.

